Լրացուցիչ հիմնավորում
ՀՀ Կոտայքի մարզի Սևաբերդի ջրամբարի հակաֆիլտրացիոն միջոցառումների մշակման նախագծանախահաշվային փաստաթղթերի կազմման և փորձաքննության եզրակացության տրամադրման աշխատանքներ:
Ընդհանուր տվյալներ
Սևաբերդի ջրամբարի նախագիծը մշակվել է Հայպետջրնախագիծ՚ ինստիտուտի կողմից 1978թ. ջրամբարը սեզոնային կարգավորման է և նախատեսված է 1200 հա տարածքների ոռոգման համար: Ջրամբարը հանձնվել է շահագործման 1984թ: 
Սևաբերդի ջրամբարի ընդհանուր ծավալն է 6.0 մլն.մ3:
Օգտակար ծավալը՝ 4.0 մլն.մ3:
Ջրամբարի թասի մակերեսը՝ 45 հա:
Ջրամբարի լցումը հիմնականում իրականացվում է աջակողմյան /5.36 կմ/ և ձախակողմյան /4.3 կմ/ մոտեցնող ջրանցքների միջոցով:
Ջրամբարի պատվարը հողային է՝ ճալաքարա-կոպճային գրունտներից, ավազակավային միջուկով:
Պատվարի բարձրությունը 40 մ, երկարությունը կատարով՝ 297 մ, կատարի լայնությունը՝ 6.6 մ:
Պատվարային հանգույցի կազմի մեջ են մտնում հեղեղային ջրթողը և իրիգացիոն ջրթողը:
Սևաբերդի ջրամբարի հակաֆիլտրացիոն միջոցառումների շին. աշխատանքների արժեքը կկազմի մոտ 1.5 մլրդ. դրամ:
 ՀՀ Քաղաքաշինության նախարարի N 19-ն 15.02.2008թ. Քաղաքաշինական փաստաթղթերի մշակման աշխատանքների արժեքի հաշվարկման կարգը, հաստատելու մասին հրամանի համաձայն, Կարգի N8 աղյուսակի 1.5մլրդ.դարմ շին. աշխատանքների արժեքից նախագծային աշխատանքները կազմում են  3%,  IV-րդ կարգի բարդության օբյեկտների /հիդրոտեխնիկական/ համար, որը կազմում է 45մլն.դրամ:
Նախագծերի փորձաքննության արժեքը համաձայն Կարգի N13 աղյուսակի 30-50 մլն. դրամ նախագծային արժեքի համար  կազմում է 5%:
Տվյալ դեպքում 1.5 մլրդ. դրամ շին. աշխատանքների համար ըստ հաստատված կարգի նախագծման  արժեքը կկազմի՝ 45 մլն. դրամ, փորձաքննության արժեքը՝ 2.25 մլն. դրամ:
Ներկայացված 35 մլն. դրամ նախագծային արժեքի դեպքում այն կկազմի՝ շին. աշխատանքների արժեքից  3%-ի փոխարեն 2.33%, փորձաքննության արժեքը՝ 1.75մլն.դրամ:
Առկա վիճակը
Սևաբերդի ջրամբարի թասում որպես հակաֆիլտրացիոն միջոցառում կիրառված է պոլիթիլենային թաղանթ, որը ներկայումս ամբողջովին քայքայված է և իր նպատակին չի ծառայում: Ջրամբարի թասում պարբերաբար առաջանում են հարամիներ, որոնց չխցանումը հանգեցնում է ջրամբարի թասից մեծ ֆիլտրացիոն կորուստների:
Աջ և ձախ մոտեցնող ջրանցքները ամբողջովին քայքայված են և գրունտների մեծ ֆիլտրացիոն հատկության պատճառով ջուրը հիմնականում ջրամբար չի հասնում:
Սևաբերդի ջրամբարը շահագործման հանձնելուց հետո գործնականում նախագծային ծավալով չի լցվել: Հիմնականում Սևաբերդի ջրամբարը ներկայումս շահագործվում է ջրամբարի մեռյալ ծավալում կուտակվող ջրի հաշվին, հատակային իրիգացիոն ջրթողի միջոցով:
Հետազոտական աշխատանքներ
· Իրականացնել  ջրամբարի թասի, պատվարային հանգույցի, մոտեցնող աջ և ձախ ջրանցքների տեխնիկական վիճակի ուսումնասիրություններ: Կազմել թերությունների ակտ, շահագրգիռ կազմակերպությունների մասնագետների մասնակցությամբ:
· Կատարել պատվարային հանգույցի, ջրամբարի թասի, աջ և ձախ մոտեցնող ջրանցքների տոպոգրաֆիական հանույթ 3D  ֆորմատով, նշելով ջրամբարի թասում առկա բոլոր հարամիների սահմանները:
· Ճշտել ջրամբարի հիդրոլոգիական պայմանները:
· Ճշտել ջրամբարի թասի, մոտեցնող ջրանցքների երկրաբանական պայմանները:
Նախագծային մշակումներ
· Մշակել ջրամբարի թասի և պատվարի վերին շեպի նոր հակաֆիլտրացիոն թաղանթի /մատերի/ տեղադրման նախագիծ, համաձայն բոլոր նորմատիվային պահանջների:
· Մշակել ջրամբարի թասում առկա բոլոր հարամիների խցանման նախագծերը:
· Մշակել աջ և ձախ մոտեցնող ջրանցքների վերականգնման նախագծերը:
Ներկայացվող նախագծի կազմը
Նախագիծը պատվիրատուին է հանձնվում հետևյալ կազմով՝
1.	Տեխնիկական մասնագրեր- 4 օրինակ
2.	Գծագրեր- 4 օրինակ
3.	Աշխատանքային ծավալների ամփոփագիր- 4 օրինակ
4.	Նախահաշիվներ – 2 օրինակ
5.	Փորձագիտական եզրակացություն- 1 օրինակ
6.	Նախագծի էլեկտրոնային տարբերակ- 1 օրինակ
Բոլոր գծագրերը պետք է պատրաստված լինեն օգտագործելով համակարգչային CAD- ծրագրերը:

